
Татарстан Республикасы Министрлар 

Кабинетының 2022 ел, 6 июнь, 525 нче карары 

белән расланган 2022 – 2023 елларда электр 

автомобиль транспорты тиз заряд җыю өчен 

заряд җыю инфраструктурасы объектлары 

җиһазын сатып алуга һәм электр автомобиль 

транспорты тиз заряд җыю өчен заряд җыю 

инфраструктурасы объектларын электр 

челтәрләренә технологик тоташтыруга бәйле 

чыгымнарның бер өлешен каплау өчен 

юридик затларга (дәүләт (муниципаль) 

учреждениеләреннән тыш) һәм индивидуаль 

эшмәкәрләргә Татарстан Республикасы 

бюджетыннан субсидияләр бирү тәртибенә 

үзгәрешләр кертү хакында 

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «2022 – 2023 елларда электр 

автомобиль транспорты тиз заряд җыю өчен заряд җыю инфраструктурасы объектлары 

җиһазын сатып алуга һәм электр автомобиль транспорты тиз заряд җыю өчен заряд җыю 

инфраструктурасы объектларын электр челтәрләренә технологик тоташтыруга бәйле 

чыгымнарның бер өлешен каплау өчен юридик затларга (дәүләт (муниципаль) 

учреждениеләреннән тыш) һәм индивидуаль эшмәкәрләргә Татарстан Республикасы 

бюджетыннан субсидияләр бирү тәртибен раслау турында» 2022 ел, 6 июнь, 525 нче 

карары белән (Татарстан Республикасы Министрлар Кабинетының 2022 ел, 23 декабрь, 

1402 нче; 2023 ел, 27 апрель, 531 нче; 2023 ел, 13 сентябрь, 1120 нче карарлары белән 

кертелгән үзгәрешләрне исәпкә алып) расланган 2022 – 2023 елларда электр автомобиль 

транспорты тиз заряд җыю өчен заряд җыю инфраструктурасы объектлары җиһазын 

сатып алуга һәм электр автомобиль транспорты тиз заряд җыю өчен заряд җыю 

инфраструктурасы объектларын электр челтәрләренә технологик тоташтыруга бәйле 

чыгымнарның бер өлешен каплау өчен юридик затларга (дәүләт (муниципаль) 

учреждениеләреннән тыш) һәм индивидуаль эшмәкәрләргә Татарстан Республикасы 

бюджетыннан субсидияләр бирү тәртибенә түбәндәге үзгәрешләрне кертергә: 

2.2 пунктның 2.3.1 пунктчасын түбәндәге редакциядә бәян итәргә:  

«2.3.1. Сайлап алуда катнашучылар түбәндәге сайлап алу критерийларына 

(тәкъдим (заявка) бирелгән датага карата) туры килергә тиеш: 

сайлап алуда катнашучы заряд җыю инфраструктурасы объектларын төзү буенча 

инвестиция проектын гамәлгә ашырырга тиеш; 

сайлап алуда катнашучы заряд җыю инфраструктурасы объектлары җиһазының 

Россия Федерациясе Сәнәгать һәм сәүдә министрлыгының «Электр автомобиль 

транспортының тиз заряд җыю мөмкинлеген тәэмин итә торган һәркем файдаланудагы 

стационар автомобиль заряд җыю станциясе җиһазының техник тасвирнамәләрен 

раслау турында» 2022 елның 29 апрелендәге 1776 номерлы боерыгында билгеләнгән 

техник тасвирнамәләргә туры килүен тәэмин итәргә тиеш; 

сайлап алуда катнашучы заряд җыю инфраструктурасы объектыннан файдалану-

чыларга смартфоннарда, планшетларда һәм башка мобиль җайланмаларда эшләү өчен 

билгеләнгән программа тәэминатын куллану мөмкинлеген тәэмин итәргә тиеш; 

сайлап алуда катнашучы заряд җыю инфраструктурасы объектларын урнашты-

руның түбәндәге шартларын тәэмин итәргә тиеш: 

федераль һәм төбәк әһәмиятендәге гомуми файдаланудагы автомобиль юлында 

заряд җыю инфраструктурасы объекты үз составында ким дигәндә стационар җәмәгать 

туклануы һәм бәдрәф урыны булган юл сервисы объектының җир кишәрлегендә 

урнаштырыла; 

торак пункт чикләрендә заряд җыю инфраструктурасы объекты түбәндәге 

урыннарда урнаштырыла: 

заряд җыю инфраструктурасы объектына тоташа торган, заряд җыю инфра-

структурасы объектыннан ким дигәндә 4 метр ераклыкта минимум 2 электромобиль 

туктап тору мөмкинлеге булган җәмәгать парковка урыннары урнаштырылган 

урыннарда шәһәр урам-юл челтәре буйлап; 

заряд җыю инфраструктурасы объектыннан ким дигәндә 2 метр ераклыкта 

минимум 2 электромобиль туктап тору мөмкинлеге булган, тәүлек буе чикләнмәгән 

файдалану мөмкинлеге булган парковка урыннарында; 

торак пунктлар чикләреннән читтә заряд җыю инфраструктурасы объектыннан 

ким дигәндә 2 метр ераклыкта минимум 2 электромобиль туктап тору мөмкинлеге 

булган, тәүлек буе чикләнмәгән файдалану мөмкинлеге булган, җиһзландырылган 

парковка урыннарындагы сәүдә-күргәзмә, музей-күргәзмә һәм спорт комплекслары 

территорияләрендә урнаштырыла; 

заряд җыю инфраструктурасы объекты Татарстан Республикасы территориясендә 

урнашкан булырга тиеш.»; 

2.4 пунктның ундүртенче абзацын түбәндәге редакциядә бәян итәргә: 

«заряд җыю инфраструктурасы объекты җиһазын сатып алу-саты шартнамәсе 

күчермәсен яисә лизинг шартнамәсе күчермәсен;». 

 

 

 

Татарстан Республикасы 

Премьер-министры          А.В.Песошин 


